
KATA KERJA DOMAIN TAKSONOMI BLOOM (KEMASKINI 2023)



KOGNITIF 
Melibatkan perkembangan pemikiran pelajar.
Pembelajaran dalam domain ini menyentuh pembelajaran yang melibatkan minda, khususnya kemahiran intelek (intellectual skills). Menurut Bloom, kemahiran tersebut dapat diklasifikasikan lagi kepada enam aras mengikut urutan kompleksiti, iaitu dari yang paling mudah kepada yang paling kompleks, atau dari yang paling senang sehingga kepada yang paling sukar dikuasai atau dicapai.

	C1 
Mengingati

	Definisi & Huraian
	Aras ini adalah yang paling rendah dalam domain kognitif. Pada aras ini, pembelajaran hanya melibatkan mengingati kembali perkara yang telah dipelajari. Contohnya, jika seseorang pelajar sekadar boleh mentakrif sesuatu konsep atau menyatakan satu senarai perkara yang dipelajari tetapi tidak berupaya memberi penjelasan lanjut, maka beliau hanya berada pada aras pembelajaran ini merujuk kepada konsep atau senarai tersebut. Dilihat dalam konteks sesuatu hasil pembelajaran, jika aras yang ditetapkan bagi hasil pembelajaran tersebut ialah aras ‘Knowledge & Understanding’, maka tuntutan kognitif/intelek (cognitive/intellectual demand) yang dikehendaki daripada pembelajar ialah yang paling rendah. Dari segi pentaksiran pula, jika task yang diberi pelajar adalah pada aras ini, task tersebut tidak mencabar inteleknya kerana ia sekadar memerlukan mereka mengingat kembali apa yang telah dipelajari. 
Persoalan: Adakah murid boleh mengingat semula maklumat?

	Kata Kerja
	Mendefinisi, menerangkan, mengenal pasti, melabel, menyenarai, memadankan, menamakan, menggaris, mengingati semula, mengenali, menghasilkan semula, memilih, menyatakan.








	C2 
Memahami

	Definisi & Huraian
	Pembelajaran pada aras ini melibatkan ‘memahami’ perkara yang dipelajari. Antara lain, ‘memahami’ di sini melibatkan keupayaan menjelaskan atau menghuraikan perkara yang dipelajari (konsep, persamaan dan sebagainya) dengan menggunakan bahasa sendiri. Nyata sekali, pada aras ini tuntutan pada intelek pelajar adalah lebih tinggi berbanding dengan aras ‘mengingati’.
Persoalan: Adakah murid boleh menjelaskan idea atau konsep?

	Kata Kerja
	Menukarkan, mempertahankan, membeza, menganggar, menjelaskan, memanjangkan, menggeneralisasikan, memberi contoh, menyimpulkan, menafsir, merumuskan, meramalkan, menulis semula, meringkaskan, menterjemah.



	C3
Mengaplikasi

	Definisi & Huraian
	Pelajar yang telah mencapai aras ini berupaya mengaplikasilkan apa yang telah dipelajarinya kepada situasi baru. Ringkasnya, terdapat transfer of learning pada aras ini. Tentunya, beliau tidak mungkin dapat berbuat demikian tanpa terlebih dahulu mencapai aras ‘Memahami’ merujuk  perkara yang dipelajari. Tuntutan terhadap intelek pelajar, sama ada dalam konteks hasil pembelajaran mahupun task pentaksiran nyata lebih tinggi berbanding tahap-tahap sebelum. 
Persoalan : Bolehkah murid menggunakan pengetahuan baru dalam situasi biasa yang lain?

	Kata Kerja
	Mengaplikasikan, mengubah, menghitung, membina, menunjukkan, menemui, memanipulasi, mengubahsuai, mengendalikan, meramal, menyediakan, menghasilkan, menghubungkan, menyelesaikan, menggunakan, meminda.



	C4
Menganalisis

	Definisi & Huraian
	Pencapaian aras ini membolehkan pelajar mencerakinkan perkara yang dipelajari kepada komponen-komponennya. Sebagai contoh, ambil konsep teknologi hijau (green technology). Pelajar yang mencapai aras ini boleh mencerakinkan konsep ini kepada komponen-komponennya, seterusnya membezakan konsep ini daripada konsep teknologi intensif buruh (labour-intensive technology).
Persoalan: Adakah murid boleh membezakan antara bahagian-bahagian kecil?

	Kata Kerja
	Menganalisis, memecahkan, membandingkan, membezakan, merajah, melakarkan, mengilustrasikan, mendiskriminasikan, mengenal pasti, menggambarkan, menyimpulkan, menggariskan, mengaitkan, memilih, memisah.



	C5
Menilai 

	Definisi & Huraian
	Dari sudut intelek, pelajar yang mencapai aras ini berkemahiran membuat pertimbangan (judgement) mengenai nilai sesuatu idea/bahan/
cadangan/jalan penyelesaian/pelan tindakan dan sebagainya, seterusnya menjustifikasikan atau mempertahankan pendirian/keputusan/tindakan yang diambil/penilaian atau kritikan yang dibuat. Tentunya tuntutan pada intelek pelajar adalah tertinggi pada aras ini berbanding dengan aras-aras sebelum ini. Tentunya juga, pelajar yang telah mencapai aras ini telah menguasai aras-aras sebelum ini merujuk bidang yang dipelajari.
Persoalan: Adakah murid boleh menjustifikasikan sesuatu keputusan atau tindakan yang diambil?

	Kata Kerja
	Menilai, membandingkan, menyimpulkan, membezakan, mengkritik, mempertahankan, menerangkan, mendiskriminasi, menilai, menjelaskan, mentafsir, mewajar, menghubungkaitkan, meringkaskan, menyokong.



	C6
Mencipta

	Definisi & Huraian
	Menyatukan elemen-elemen untuk membentuk satu gagasan umum yang koheren atau berfungsi; menyusun atur elemen ke bentuk atau struktur baru melalui penjanaan, perancangan dan penghasilan.
Persoalan: Adakah murid boleh menjanakan produk baru, idea baru atau pandangan yang baru?

	Kata Kerja
	Mengkategorikan, menggabungkan, menyusun, menggubah, mencipta, merangka, mereka bentuk, menjelas, menjana, mengubah suai, menyusun, merancang, menyusun semula, mengorganisasi, menghubungkan, menyusun semula, menyemak semula, menulis semula, merumuskan, memberitahu, menulis.










AFEKTIF
Melibatkan perkembangan sikap dan nilai pelajar.
Pembelajaran dalam domain ini menyentuh pembelajaran yang melibatkan emosi seperti perasaan, nilai, penghargaan, enthusiasm, motivasi, dan sikap. Krathwohl, Bloom dan Masia
(1964) mengklasifikasikan lagi domain ini kepada tujuh aras.Aras-aras tersebut mengikut urutan dari yang paling mudah (rendah) ke paling kompleks (tinggi).


	A1 
Menerima Fenomena

	Definisi & Huraian 
	Seandainya seseorang pembelajar telah menunjukkan kesedaran terhadap sesuatu ‘cue’, fenomena, objek atau tingkah laku, beliau disifatkan telah mencapai aras ini dalam domain afektif merujuk perkara yang dipelajari. Perhatikan bahawa kriteria pencapaian aras ini ialah yang paling mudah, iaitu sekadar menunjukkan perlakuan ‘sedar’ sahaja. Antara perlakuan ‘sedar’ di sini termasuklah perlakuan mendengar/memberi perhatian kepada sesuatu ‘cue’ seperti kuliah/ ceramah/persembahan/lagu, ataupun perlakuan mengenal pasti/ menamakan/ memilih sesuatu peralatan di makmal dan sebagainya.
Contoh :
Mendengar percakapan orang lain dengan hormat. 
Mendengar dan ingat nama orang yang baharu diperkenalkan

	Kata Kerja
	Bertanya, memilih, menghuraikan, mengikut, memegang, memberi, menamakan, mengenalpasti, menunjukkan, menjawab, memilih, menggunakan.



	A2 
Memberikan Maklumbalas Kepada Fenomena

	Definisi & Huraian
	Aras ini bukan sahaja membabitkan kebolehan pelajar menyedari akan kehadiran atau kewujudan sesuatu fenomena tetapi juga memberi respon kepadanya. Sebagai contoh, seandainya pelajar melibatkan diri dalam perbincangan kelas, membuat pembentangan, bertanya ataupun menjawab soalan dalam kelas secara sukarela, bukan setakat mendengar atau memberi perhatian sahaja, maka beliau disifatkan telah mencapai aras ini dalam domain afektif. 
Contoh :
Menyertai dalam perbincangan kelas. 
Membuat persembahan. 
Mengemukakan idea baharu, konsep, model, dan lain-lain. 
Tahu peraturan keselamatan dan mengamalkannya.

	Kata Kerja
	Menjawab, membantu, mematuhi, memberikan pertolongan, membincangkan, mematuhi, mengesahkan, menolong, melaksanakan, mengamalkan, membentangkan, membacakan, melaporkan, mendeklamasi, melabel, menulis.



	A3 
Menilai

	Definisi & Huraian
	Aras ini membabitkan sejauh mana atau sama ada pelajar memberi nilai/menunjukkan apresiasi kepada sesuatu fenomena, objek atau tingkah laku yang mendapat perhatian atau didengari/dialaminya. Pemberian nilai/penghargaan ini boleh merangkum daripada yang paling mudah, seperti sekadar menerima sahaja (iaitu tanpa soal) apa yang diperhati/didengari/dialami, kepada yang kompleks seperti memberi komitmen kepada apa yang diperhati/didengari/dialami. 
Sebagai contoh jika pelajar mempamerkan:
a. kegigihan mempelajari sains, iaitu beliau memberi nilai tinggi atau menghargai disiplin sains,
b. kesensitifan terhadap perbezaaan individu, agama, kaum atau budaya, iaitu beliau memberi nilai tinggi /menghargai kepelbagaian (diversity),
c. komitmen terhadap proses demokrasi, iaitu memberi nilai tinggi atau menghargai kebebasan individu,
d. perlakuan melaporkan sesuatu rasuah/penyelewengan kepada pihak yang bertanggungjawab, iaitu memberi nilai tinggi atau menghargai sifat kejujuran/integriti,
 

	Kata Kerja
	Menyempurnakan, menunjukkan cara, menerangkan, menjelaskan, membezakan, membentuk, mengajuk, memulakan, menyertai, mempelawa, mewajarkan, menjustifikasikan, mencadang, memilih, melaporkan, berkongsi.



	A4 
Penyusunan/Mengorganisasi

	Definisi & Huraian
	Ciri utama aras ini ialah keupayaan menyusun semula nilai-nilai mengikut keutamaan dengan membanding beza nilai-nilai tersebut, menyelesaikan konflik antara mereka dan seterusnya membentuk satu sistem nilai yang unik. Sebagai contoh, jika seseorang pelajar sedar akan kepentingan mengimbangi kebebasan individu (satu nilai) dengan tanggungjawab individu terhadap masyarakat (satu nilai yang lain), beliau telah mencapai
aras ini merujuk perkara yang dipelajari, iaitu mengenai hak-hak individu. Begitu juga jika seseorang pelajar sedar akan peri mustahaknya mengimbangi kepentingan memulihara persekitaran (satu nilai) dengan kepentingan memastikan keperluan asas (basic needs) individu tidak dikorbankan (satu nilai lain) demi memulihara persekitaran, beliau telah mencapai aras ini merujuk perkara yang dipelajari, iaitu mengenai kepentingan memulihara persekitaran.
Contoh :
Mengenali keperluan untuk keseimbangan antara kebebasan dan tingkah laku yang dipertanggungjawabkan. 
Menerima tanggungjawab untuk tingkah laku seseorang. 
Menjelaskan peranan perancangan yang sistematik dalam menyelesaikan masalah. 
Menerima etika profesional. 
Mewujudkan satu pelan kehidupan dalam harmoni dengan kebolehan, minat, dan kepercayaan. 
Mengutamakan masa dengan berkesan untuk memenuhi keperluan organisasi, keluarga dan diri sendiri.

	Kata Kerja
	Mengatur, mencantum, membandingkan, mempertahankan, menghuraikan, menjelas, merumus, menyimpulkan, mengenalpasti, menyatupadukan, mengubahsuai, memformulasikan, menggeneralisasi, mengintegrasikan, menyempurnakan, mengsistesiskan, mengaitkan, menyediakan.



	A5
Menghayati Nilai

	Definisi & Huraian
	Pelajar yang telah mencapai aras ini dari segi pembelajarannya dalam domain afektif akan mempunyai satu sistem nilai yang mantap yang mengawal perlakuan mereka. Perlakuan ini akan dipamerkan secara konsisten, dapat diramal dan lebih penting lagi akan menjadi sebahagian daripada karakter.
Contoh :
Menunjukkan sikap berdikari apabila bekerja secara bebas. 
Bekerjasama dalam aktiviti kumpulan (tunjukkan semangat berpasukan). Menggunakan pendekatan yang objektif dalam menyelesaikan masalah. Memaparkan komitmen profesional untuk amalan etika setiap hari. Menyemak semula pertimbangan dan perubahan tingkah laku baharu. Menilai seseorang berdasarkan apa yang mereka ada, bukan bagaimana mereka dilihat.

	Kata Kerja
	Mendiskriminasi, bertindak, melaksanakan, mempamerkan, mempengaruhi, mendengar, mengubahsuai, mencadangkan, mengamalkan (praktis), menyoal, menyemak, memenuhi syarat, menyelesaikan, melayan, mengesahkan.







PSIKOMOTOR 
Melibatkan perkembangan kemahiran fizikal pelajar.
Pembelajaran dalam domain ini menyentuh pergerakan, koordinasi dan kemahiran fizikal. Perkembangan dalam domain ini memerlukan latihan dan biasanya diukur dari segi kepantasan, kejituan, jarak, prosedur atau teknik semasa pelaksanaan. Simpson (1972) mengklasifikasikan domain ini kepada tujuh aras. Aras-aras tersebut mengikut urutan dari yang paling mudah (rendah) ke paling kompleks (tinggi).

	P1
Persepsi (Kesedaran)

	Definisi & Huraian
	Aras ini melibatkan kebolehan menggunakan isyarat yang diperoleh melalui pancaindera (mata, telinga, hidung, kulit, lidah) untuk memandu aktiviti motor, iaitu aktiviti yang melibatkan penggunaan otot-otot. Sebagai contoh, 
Contoh :
Keupayaan mengesan komunikasi bukan lisan dan menganggar di mana bola akan jatuh apabila dibaling adalah tergolong
pada aras ini.
menangkap bola tersebut. Menyesuaikan suhu  dapur ke suhu yang betul dengan cara menghidu dan merasa makanan.

	Kata Kerja
	Memilih, mejelaskan, mengesan, membeza, mengesan, mengenal pasti, mengasingkan, mengaitkan, memilih.



	P2
Set (Persiapan)

	Definisi & Huraian
	Apabila pelajar mencapai aras ini, beliau bersedia untuk bertindak. Kesediaan tersebut boleh berbentuk kesediaan mental atau fizikal atau emosi. Sebagai contoh, tergolong dalam aras ini ialah keinginan untuk mempelajari sesuatu kemahiran dan keupayaan memahami kebolehan dan kelemahan kendiri merujuk kemahiran yang ingin dipelajari.
Contoh : 
Mengetahui dan bertindak mengikut urutan langkah dalam proses pembuatan. 
Mengenali kebolehan dan batasan seseorang. Menunjukkan keinginan untuk mempelajari proses baru (motivasi). 
Mengesan isyarat komunikasi bukan lisan. 

	Kata Kerja
	Memula, memaparkan, mempamerkan, menghuraikan, memindahkan, meneruskan, bertindak balas, menunjuk, menyatakan, menunjukkan kerelaan.





	P3
Maklumbalas Terpandu

	Definisi & Huraian
	Aras ini merupakan peringkat awalan untuk mempelajari sesuatu kemahiran yang komplek. Pada aras ini pelajar berupaya meniru sesuatu kemahiran atau melaksanakannya secara cuba jaya.
Contoh :
kebolehan membina model mengikut arahan, menggunakan
overhead projector atau peralatan makmal seperti yang didemonstrasi.
Menyelesaikan satu persamaan matematik. 
Mengikut arahan untuk membina model. 
Respons isyarat tangan daripada tenaga pengajar untuk mengendalikan sesuatu tugas.

	Kata Kerja
	Menyalin, menjejaki, mengikuti, memberikan tindakbalas, menghasilkan semula.



	P4 
Mekanisma (Asas Penguasaan)

	Definisi & Huraian
	Ini adalah peringkat pertengahan dalam pembelajaran kemahiran yang kompleks.
Aras ini merupakan peringkat pertengahan dalam pembelajaran kemahiran komplek. Pada aras ini, kemahiran yang dipelajari telah menjadi tabiat dan pergerakan dapat dilaksanakan dengan sedikit sebanyak keyakinan dan kelancaran. 
Contoh :
kemahiran menggunakan komputer, peralatan makmal atau sukan.
Memandu kereta. 
Mendirikan khemah.

	Kata Kerja
	Mencantum, menentukur, membina, mempamer, merungkaikan, menumbuk, memanaskan, memasang, mengenakan, mencampur, memanipulasi, mengorganisasi, mengukur, membaiki, melakar.



	P5
Respons Ketara Kompleks (Pakar)

	Definisi & Huraian
	Petunjuk aras ini ialah mahir melaksanakan sesuatu kemahiran yang melibatkan pergerakan komplek seperti menggunakan komputer, peralatan makmal, memparkir kereta, bermain piano dengan lancar dan sebagainya.
Contoh :
Meletak  kereta ditempat letak kereta  yang sempit. 
Mengendalikan komputer dengan cepat dan tepat. 
Memaparkan kecekapan semasa bermain piano.

	Kata Kerja
	Mencantumkan, membina, merungkai, mempamerkan, mengenakan, memasang, membaiki, mengukur, memanipulasi, mencampur, menganjurkan, melakar.



	P6 
Adaptasi (Penyesuaian)

	Definisi & Huraian
	Pada aras ini kemahiran yang pelajari telah menjadi mantap dan pelajar berupaya mengubah suai corak pergerakan mereka mengikut kehendak tertentu seperti mengubah suai corak pergerakan tarian mengikut keluasan pentas dan sebagainya.
Contoh :
Menggunakan suatu mesin untuk menghasilkan produk lain daripada spesifikasi mesin tersebut tanpa mendatangkan bahaya dan kerosakan.

	Kata Kerja
	Mengadaptasi, mengubahsuai, menukar, mengatur semula, mengorganisasi semula, menyemak, mempelbagaikan.



	P7 
Keaslian

	Definisi & Huraian
	Aras ini menekankan keupayaan mencipta pergerakan baru bagi  memenuhi situasi atau kehendak tertentu. Pembelajaran di sini menekankan kreativiti berasaskan kemahiran yang tinggi. 
Contoh :
Membina teori baharu. Membangunkan program latihan yang baharu dan menyeluruh. 
Mencipta rutin gimnastik baharu.
Mereka bentuk suatu program latihan yang baru

	Kata Kerja
	Menyusun atur, membangunkan, mengarang, mencantumkan, merekabentuk, membina, mencipta, memulakan, mengasas.

1       KATA  KERJA   DOMAIN  TAKSONOMI BLOOM   ( KEMASKINI 202 3 )         KOGNITIF     Melibatkan perkembangan pemikiran pelajar .   Pembelajaran dalam domain ini menyentuh pembelajaran yang melibatkan minda,  khususnya   kemahiran intelek (intellectual skills). Menurut Bloom,  kemahiran tersebut dapat  diklasifikasikan   lagi kepada enam aras mengikut urutan kompleksiti, iaitu dari yang paling  mudah kepada yang   paling kompleks, atau dari yang paling senang sehingga kepada  yang paling sukar dikuasai   atau dicapai.    

C1     Mengingati  

De finisi &  H uraian  Aras ini adalah yang paling rendah dalam domain kognitif. Pada aras   ini, pembelajaran hanya melibatkan mengingati kembali perkara yang   telah dipelajari. Contohnya, jika seseorang pelajar sekadar boleh   mentakrif sesuatu konsep atau  menyatakan satu senarai perkara yang   dipelajari tetapi tidak berupaya memberi penjelasan lanjut, maka  beliau   hanya berada pada aras pembelajaran ini merujuk kepada  konsep atau   senarai tersebut. Dilihat dalam konteks sesuatu hasil  pembelajaran,   jika aras ya ng ditetapkan bagi hasil pembelajaran  tersebut ialah aras   ‘ Knowledge & Understanding ’, maka tuntutan  kognitif/intelek (cognitive/intellectual   demand) yang dikehendaki  daripada pembelajar ialah yang paling   rendah. Dari segi pentaksiran  pula, jika task yang  diberi pe lajar  adalah pada aras ini, task tersebut  tidak mencabar inteleknya   kerana ia sekadar memerlukan mereka  mengingat kembali apa yang   telah dipelajari.    Persoalan: Adakah murid boleh mengingat semula maklumat?  

Kata  Kerja  Men definisi ,  menerang kan , mengenal pasti,  melabel, menyenarai,  memadan kan , menama kan ,   menggaris, mengingati semula,  mengenali, menghasilkan semula, memilih, menyata kan .  

           

